
Врз  основа  на  член  50  став  1,  точка  3  од  Законот  за  локална  самоуправа
(„Службен весник на РМ” бр. 5/02), а во врска со член 54 од Статутот на Општината
Битола („Службен гласник на Општината Битола” бр. 10/05), донесувам

З А К Л У Ч О К

за објавување на Одлуката за
утврдување услови и критериуми за определување

на имиња на улици, плоштади, мостови и
други инфраструктурни објекти во Општина Битола

1. Ја објавувам Одлуката за утврдување услови и критериуми за определување
на имиња на улици, плоштади, мостови и други инфраструктурни објекти во Општина
Битола,  донесена  на  седницата  на  Советот  на  Општината  Битола  одржана  на
16.12.2009 година.

2.  Заклучокот влегува во сила со денот на донесувањето,  а ќе се објави во
„Службен гласник на Општината Битола“.

Бр. 08-3735/1               ГРАДОНАЧАЛНИК
21.12.2009 год.                        на Општината Битола,
Б и т о л а                          Владимир Талески



          Врз основа на член 4 од Законот за определување на имиња на улици, полоштади,
мостови и на други инфраструктурни објекти („Сл.весник на РМ„ бр. 66/04 и 55/07) и
член 62 од Законот за локална самоуправа („Сл.весник на РМ„ бр. 5/02),  и чл.70 од
Статутот на Општина Битола („Сл.гласник на Општина Битола„ бр.10/05),  Советот на
Општина Битола на седницата одржана на ден 16.12.12009  година, донесе

О Д Л У К А

за утврдување услови и критериуми за определување
на имиња на улици, плоштади, мостови и

други инфраструктурни објекти во Општина Битола

I.ОСНОВНИ ОДРЕДБИ

Член 1
                 Со оваа Одлука се уредуваат условите и начинот на определување имиња на
улици, плоштади, мостови и други инфраструктурни објекти, нумерирање на објектите
наменети  за  живеење  и  работа,  поставување  и  одржување  на  табли  со  имиња  на
улиците и куќните броеви, како и водење на регистар и евиденција на имиња на улици
и куќни броеви во Општина Битола.

Член 2
                 Под улица, во смисла на оваа одлука се сметаат улици, кеј и уличен крак
подолг  од  110  метра  со  една  крстносница  која  се  приклучува  кон  друга  улица  (во
понатамошниот текст:улица)
                 Под други инфраструктурни објекти, во смисла на оваа одлука се сметаат
трговски центар, подземен премин, надземен премин, парк, фонтана и селска чешма
(во понатамошниот текст: други инфраструктурни објекти).

II. ОПРЕДЕЛУВАЊЕ НА ИМИЊА НА УЛИЦИ, ПЛОШТАДИ, МОСТОВИ 
     И ДРУГИ ИНФРАСТРУКТУРНИ ОБЈЕКТИ

Член 3
                   На секоја улица, плоштад, мост и друг инфраструктурен објект,  се
определува име. 
                   Името на секоја улица се определува со број или име ( синтаксно).

Член 4
                    Таблата со име на улица се поставува на двете страни и тоа од почетокот и
на крајот на улицата, како и на крстосниците каде што улицата се вкрстува со други
улици.
                     Името на улицата се означува така што првиот ред стои ознаката „улица„, а
во следниот ред арапскиот број.

Името  на  кеј,  трговски  центар,  мост,  плоштад,  подземен  премин,  надземен
премин,  парк,  фонтана  и  селска  чешма  на  таблата  се  означува  така  што  наместо
ознаката  улица  стои  ознака„кеј„,  „трговски  центар„,  „мост„,  „плоштад„,  „подземен
премин„, „надземен премин„, „парк„, „фонтана„ и „селска чешма„.
                    Таблата со име на плоштадот се поставува на почетокот на секоја улица на
плоштадот, а таблата на кеј, трговски центар, мост, парк, подземен премин, надземен
премин се поставува на нивниот почеток и крај.

Член 5
                     Tаблата со име на улица, плоштад, мост и друг инфраструктурен објект се
поставува на видно местона висина од 2,5 метри од тротоарот, без да се наруши или
оштети естетскиот изглед на објектот на кој се поставува.
                     Таблата од став еден на овој член може да се постави и на столбови,
тротоари и други неизградени површини, без да се попречува нормалното одвивање на
сообраќајот.
                    На почетокот и крајот на улицата или на крстсница се поставуваат патокази
со името што го носи улицата.

Член 6
                   На таблата  освен  името  на  улицата,  плоштадот,  мостот  и  друг
инфраструктурен објект, не смеат да се пишуваат други ознаки и текстови.

Член 7
                   Сопственикот односно корисникот на објектот е должен да овозможи
поставување на табла на објектот со име на улицата.

Член 8
                  Секоја улица има технички број кој е предвиден со урбанистичкиот план на
општината или акт што го заменува планот на општината.
                  Во едно населено место не може да се определи име на улица со број кој
беќе е употребен како технички број на друга улица.

III. НУМЕРИРАЊЕ НА ОБЈЕКТИТЕ

Член 9
                 Секој објект се нумерира со број со поставување на табличка на објектот.
                 Нумерирањето на објектите со броеви го врши општината.

Член 10
                Два или повеќе објекти на иста улица не можат да бидат нумерирани со ист
број.
                Објектите се нумерираат на улицата на која им се наоѓа главниот влез.
               Колективните објекти со правоаголна форма со единствен покрив и со повеќе
влезови во една линија ќе се нумерираат со еден куќен број.    

Член 11
               Објектот кој не бил предвиден со урбанискички план, а дополнително е
вклопен со измени и дополнувања на урбанистички план, се нумерираат со бројот на
првиот соседен објект  кој  има помал број,  при што кон бројот  се  додава  ознака со
голема кирилична буква по азбучен ред.

Член 12
               Објекти кои не се предвидени со урбанистички план и се изградени без
одобрение  за  градење,  како  и  времените  објекти,  се  нумерираат  на  начин  што  на
објектот се става табличка со број, но различна по големина и боја од табличките за
објекти изградени со одобрение за градење.

Член 13
              Објектите кои ќе се градат согласно урбанистички план на општината во
населено  место  (село)  и  вон  населено  место  ќе  се  нумерираат  согласно  поднесено
барање од инвеститорот односно сопственикот на објектот,  до надлежниот орган во
општината.

Член 14
              Нумерирањето на објектите со броеви се врши така што објектите на левата
страна на улицата од каде почнува нумерирањето добиваат непарни броеви почнувајќи
од бројот 1 (еден), а објектите на десната страна на улицата добиваат парни броеви,
почнувајќи од бројот 2 (два).
              Нумериорањето на објектите во смисла на ставот 1 од овој член почнува од
центарот на населеното место и броевите се зголемуваат кон периферијата.
              Нумерирањето на објектите со броеви на улица која се протега на подрачјето
на две или побеќе општини се врши на начинот утврден во став 1 од овој член, со тоа
што границите на опоштините завршуваат до определен број на објекти.
              Во населените места кои имаат до 100 објекти, а немаат определени имиња на
улици,  нумерирањето  на  објектите  со  броеви  започнува  од  главниот  пристап  на
населеното место, почнувајќи од бројот 1 (еден).

Член 15
              Табличките со броеви на објектите се поставуваат на десната страна на
главниот влез на објектот и треба да бидат видливи.

Член 16
               Табличките со броеви на објектите ги поставува инвеститорот на објектот, а ги
одржува сопственикот, односно корисникот на објектот.
               Табличките од ставот 1 на овој член инвеститорот на објектот ги набавува од
надлежниот  орган  на  општината  и  истиот  е  должен  да  ги  постави  пред  да  почне
објектот да се употребува.
               Трошоците за набавка и поставување на табличките со броеви ги сноси
инвеститорот, односно сопственикот на објектот.

Член 17
               Во одобрението за градење на објектот, надлежниот орган за издавање е
должен во одобрението да го внесе точното име на улицата и куќниот број на објектот,
а податоците ги издава надлежен орган на општината.

Член 18
               Поставувањето на табличките и нумерирањето на објектите, плоштадите,
мостовите  и  другите  инфраструктурни  објекти  ќе  се  врши  согласно  позитивните
законски прописи.
 

Член 19
              Трошоците  за  набавка  на  табличките  кои  ќе  се  поставуваат  на
инфраструктурните објекти, плоштади, мостови и слично, се на товар на општината.

Член 20
              Висината на трошоците за поставување на табличките на објектите се утврдува
со посебна одлука на Советот на општината.

IV. ЕВИДЕНЦИЈА И РЕГИСТАР НА ИМИЊА НА УЛИЦИ И 
       БРОЕВИ НА ОБЈЕКТИТЕ

Член 21
              По извршеното нумерирање на сите објекти, во општината се пооведува
електронска  евиденција  на  имиња  на  улиците,  плоштадите,  мостовите,  другите
инфраструктурни објекти и на објектите за живеење и работа.
              Содржината, постапката и начинот на водењето на автомтизирана евиденција
од ставот 1 на овој член ќе се вршат согласно одредбите од Законот за определување на
имиња на улици, плоштади, мостови и на други инфраструктурни објеки и Законот за
изменување и дополнување на законот за определување на имиња на улици, плоштади,
мостови и на други инфраструктурни објекти

Член 22
               Општината е должна да обезбеди автоматизиран пристап до податоците кои ги
води во евиденцијата и тековно, а најдоцна во рок од 8 дена од евидентирањето на било
какви промени, податоците и промените да ги достави до Централниот регистар на РМ
кој го води автоматизираниот регистар  и Агенцијата  за геодетски работи.

Член 23
                Општината е должна да обезбеди јавен пристап до податоците во регистарот
што  ќе  го  води  за  објектите,  улиците,  плоштадите,  мостовите  и  другите
инфраструктурни објекти.

Член 24
                Врз основа на податоците од евиденцијата во регистарот што ќе го води
општината, за граѓаните ќе се издаваат уверенија за жителство во општината.

V. НАДЗОР
Член 25

                Инспекцискиот надзор над примената на оваа одлука врши комуналниот
инспектор на оптината, согласно законот и прописите на општината.

Член 26
                Во поглед на казните за непочитување на оваа одлука ќе се применуваат
казнените одредби на Законот за определубање на имиња на улици, плоштади, мостови
и на други инфраструктурни објекти и на др.Законот за изменување и дополнување на
законот  за  определување  на  имиња  на  улици,  плоштади,  мостови  и  на  други
инфраструктурни објекти.

VI. ПРЕОДНИ И ЗАВРШНИ ОДРЕДБИ

Член 27
                 Трошоците за реализација на оваа одлука се обезбедуваат од ставките,
односно програмите во Буџетот на општината.

Член 28
                 Имињата, односно нумерациите на објектите, плоштадите, мосовите и други
инфраструктурни  објекти,  можат  да  се  променат  само  со  одлука  на  Советот  на
Општина Битола, на начин утврден со закон.
                 Промената од став 1 од овој член не може да се врши шест месеци пред
одржувањето  на  редовни  претседателски,  парламентарни  и  локални  избори  и  една
година пред планиран пропис на населението.

Член 29
                  Оваа одлука влегува во сила осмиот ден ден од денот на објавување во
(„Службен гласник на Општината Битола“) 

 

Бр.07-3648/3                                                                             ПРЕТСЕДАТЕЛ
16.12.2009 г.                                                           на Советот на Општината Битола
Б и т о л а                                                                              Лилјана Кузмановска



Врз  основа  на  член  50  став  1,  точка  3  од  Законот  за  локална  самоуправа
(„Службен весник на РМ” бр. 5/02), а во врска со член 54 од Статутот на Општината
Битола („Службен гласник на Општината Битола” бр. 10/05), донесувам

З А К Л У Ч О К

за објавување на Решението за
именување членови во Општинскиот совет 

за безбедност на сообраќајот на патиштата Битола

1.  Го  објавувам  Решението  за  именување  членови  во  Општинскиот  совет  за
безбедност на сообраќајот на патиштата Битола, донесено на седницата на Советот на
Општината Битола одржана на  16.12.2009 година.

2.  Заклучокот влегува во сила со денот на донесувањето,  а ќе се објави во
„Службен гласник на Општината Битола“.

Бр. 08-3735/2               ГРАДОНАЧАЛНИК
21.12.2009 год.                        на Општината Битола,
Б и т о л а                          Владимир Талески



Врз основа на член 412 – 414  од Законот за безбедност на сообраќајот на
патиштата („Сл. весник на РМ“ бр. 54/07, 86/08 и 98/08) и член 70 од Статутот
на  Општинта  Битола  („Службен  гласник  на  Општината  Битола“  бр.  10/05),
Советот  на  Општината  Битола  на  седницата  одржана  на  16.12.2009  година,
донесе

Р Е Ш Е Н И Е   

за именување членови во Општинскиот совет 
за безбедност на сообраќајот на патиштата Битола

I.

За членови во Општинскиот совет за безбедност на патиштата Битола, се
именуваат:                                                   

Снежана Бошевска, претседател
Членови:
- Кристи Бомбол;
- Валентина Андријашевиќ – Кривашија;
- Сотир Костовски;
- Александар Нечовски;
- Зоран Петровски;
- Зоран Соклевски;
- Златко Чукалев и 
- Владимир Прчков.

II.

Членовите во Општинскиот совет за безбедност на патиштата Битола се
именуваат за време од четири години.

III.

Решението влегува во сила со денот на донесувањето, а ќе се објави во
„Службен гласник на Општината Битола“.

Бр.07-3648/4                                                                             ПРЕТСЕДАТЕЛ
16.12.2009 г.                                                           на Советот на Општината Битола
Б и т о л а                                                                               Лилјана Кузмановска



Врз  основа  на  член  50  став  1,  точка  3  од  Законот  за  локална  самоуправа
(„Службен весник на РМ” бр. 5/02), а во врска со член 54 од Статутот на Општината
Битола („Службен гласник на Општината Битола” бр. 10/05), донесувам

З А К Л У Ч О К

за објавување на Заклучокот
за усвојување на Решението за не објавување

на Одлуката за донесување на ДУП за „Блок 3“
Општина Битола

1.  Го објавувам Заклучокот  за  усвојување на Решението  за  не  објавување на
Одлуката за донесување на ДУП за „Блок 3“ Битола, донесен на седницата на Советот
на Општината Битола одржана на  16.12.2009 година.

2.  Заклучокот влегува во сила со денот на донесувањето,  а ќе се објави во
„Службен гласник на Општината Битола“.

Бр. 08-3735/3               ГРАДОНАЧАЛНИК
21.12.2009 год.                        на Општината Битола,
Б и т о л а                          Владимир Талески



Врз основа на член 51 точка 2 од Законот за локална самоуправа („Сл.
весник на РМ“ бр. 05/02) и член 70 од Статутот на Општинта Битола („Службен
гласник  на  Општината  Битола“  бр.  10/05),  Советот  на  Општината  Битола  на
седницата одржана на 16.12.2009 година, донесе

З А К Л У Ч О К

за усвојување на Решението за не објавување
на Одлуката за донесување на ДУП за „Блок 3“

Општина Битола

1.  СЕ  УСВОЈУВА  Заклучокот  за  усвојување  на  Решението  за  не
објавување на Одлуката за донесување на ДУП за „Блок 3“ Општина Битола,
донесено  од  Градоначалникот  на  Општината  Битола  („Службен  гласник  на
Општината Битола“ бр. 17/09).

2.  Заклучокот  влегува  во  сила  со  денот  на  објавувањето  во  „Службен
гласник на Општината Битола“.

Бр.07-3648/5                                                                             ПРЕТСЕДАТЕЛ
16.12.2009 г.                                                           на Советот на Општината Битола
Б и т о л а                                                                               Лилјана Кузмановска




